
 2020 йил – илм, маърифат ва рақамли иқтисодиётни ривожлантириш йили

Ўзбекистон Республикаси 
Президентининг

Қ А Р О Р И

А¥ОЛИНИНГ СО¢ЛОМ 
ОВ£АТЛАНИШИНИ ТАЪМИНЛАШ 

Б¤ЙИЧА £¤ШИМЧА 
ЧОРА-ТАДБИРЛАР Т¤¢РИСИДА

Республикамизда соғлиқни сақлаш ҳамда жисмоний 
тарбия ва спорт соҳаларини ислоҳ қилиш юзасидан қабул 
қилинган норматив-ҳуқуқий ҳужжатларда ушбу тизимлар-
ни такомиллаштириш баробарида аҳоли ўртасида соғлом 
турмуш тарзини шакллантиришга мазкур соҳада давлат 
сиёсатининг муҳим йўналишларидан бири сифатида 
аҳамият қаратилмоқда.

Жумладан, 2025 йилга қадар Ўзбекистон Республи-
каси соғлиқни сақлаш тизимини, жисмоний тарбия ва 
спортни ривожлантириш, 2022 йилга қадар юқумли бўл-
маган касалликлар профилактикаси, аҳолининг соғлом 
турмуш тарзини қўллаб-қувватлаш ва жисмоний фаол-
лиги даражасини ошириш концепциялари ҳамда соғлом 
турмуш тарзини кенг татбиқ этиш ва оммавий спортни 
янада ривожлантириш чора-тадбирлари тасдиқланди 
ва ижрога қаратилди.

Жаҳон соғлиқни сақлаш ташкилотининг маълумотига 
кўра, жисмоний фаоллик ҳамда овқатланиш меъёр ва 
қоидаларига амал қилмаслик, таркибида туз, қанд, ёғ 
миқдори кўп бўлган таом ва ширинликларни меъёридан 
ортиқ истеъмол қилиш, шунингдек, етарли даражада 
витамин ва минераллар истеъмол қилмаслик оқибатида 
ёшларда рационал ўсиш ва ақлий ривожланишда ортда 
қолиш, катталарда эса юрак қон-томир, эндокрин, хавфли 
ўсма каби инсоннинг эрта ўлимига олиб келувчи қатор 
касалликларнинг ривожланишига сабаб бўлади.

Шу билан бирга, коронавирус пандемияси оқибат-
ларидан олинган сабоқлар касалликнинг оғирлиги ва 
ўлим ҳолатларининг катта қисми нотўғри турмуш тарзи 
туфайли келиб чиқадиган йўлдош касалликлар билан 
чамбарчас боғлиқлигини кўрсатди.

Аҳолининг соғлом овқатланиши ва жисмоний фаолли-
гини таъминлашда давлат сиёсатини янада мустаҳкам-
лаш, юқумли бўлмаган касалликлар профилактикаси 
борасида амалга оширилаётган ишлар самарадорлигини 
янада ошириш, ҳар бир фуқарода соғлом овқатланиш 
ва жисмоний фаоллик маданиятини шакллантириш мақ-
садида:

1. Аҳоли саломатлигини таъминлаш бўйича шундай 
тартиб ўрнатилсинки, унга кўра:

а) 2021 йил 1 июндан бошлаб:
6-23 ойлик болалар учун уй шароитида тайёрланган 

овқатларни бойитиш мақсадида микронутриент кукуни 
билан;

6 ойликдан 5 ёшгача бўлган болалар “A” витамини 
билан;

(Давоми 2-саҳифада)

Навбатдаги манзил Пискент

ишбилармонлар фазилатини 
кўра олиш, англаш, уларни 
қадрлаш ва эркин фаоли-
ят юритишлари учун зарур 
шарт-шароитларни яратиб 
бера олишдадир. Вилоят ҳо-
кимлигининг матбуот хизма-
ти томонидан ташкил этилган 
навбатдаги медиатурга борар 
эканман, йўл-йўлакай юқо-
ридаги мулоҳазалар дилим-
дан ўтди. Бундай фикрлашга 
туртки бўлган нарса тадбир 
мавзуси, яъни экспорт салоҳи-

Тошкент вилояти МЕДИАТУР

Бугунги бозор иқтисодиёти шароитида 
замонга мос ҳаракат қилиш, яхши яшаш учун 
ҳар бир соҳада ишбилармонлик муҳитини қарор 
топдириб, давр талабларига ҳамоҳангликда 
қадам ташлаш тақозо этилмоқда.

яти ҳақида эди. Бугун чиндан 
ҳам Тошкент вилоятининг бу 
борада эришаётган муваф-
фақиятлари аниқ, тиниқ бўй 
кўрсатибгина қолмай балки 
тобора давон ошмоқда. Қатор 

давлатлар аҳолиси дастурхо-
нини аллақачонлар воҳада 
етиштирилаётган ширин ша-
кар узум, ҳўл-у қуруқ мевалар 
безамоқда.

(Давоми 3-саҳифада)

Бу тамойил муносабат-
лари шунчалик шиддатли ва 
шафқатсизки, янги ғоялар асо-
сида изланмаган, интилмаган 
ҳар қандай тадбиркорни шо-
шириб қўйиши ҳеч гап эмас. 
Соҳибқирон Амур Темур ўз 
тузукларида мингта лоқайд, 
дангаса, тадбирсиз кишидан 
битта ҳушёр, ишбилармон 
одамнинг афзал эканлигини 
бежиз эътироф этмаганлар. 
Ушбу жараёнда яна бир муҳим 
жиҳат борки, ҳамма гап ана шу 

“Тўқсонбости” усулини деҳқонла-
римиз қадимдан қўллаб келади. Бу 
усулда экилган уруғлар 90 кунлик 
қишни қор остида босиб ўтади. Шу 
сабабдан ҳам бу усулни деҳқонла-
римиз “қорбости” ёки “тўқсонбо-
сти”, деб аташади. Бу усулда экиш 
совуққа чидамли сабзавотлардан 
эрта кўкламда арзон ва мўл ҳо-
сил етиштириш имконини яратиши 
баробарида, кундалик озиқ-овқат 
маҳсулотлари танқис “илик узилди” 
пайтида витаминли маҳсулотлар би-
лан ички бозор эҳтиёжини қоплайди, 

экспорт имкониятларини кенгайти-
риб, деҳқонларни бойитади.

Сабзавот уруғлари экилган эгатлар 
устидан чириган маҳаллий ўғитлар ёки 
дарахт қипиқлари билан мулчалаш ёки 
шаффоф полиэтилен плёнкаларини 
ёпиш тадбирларини қўллаш экилган 
сабзавот уруғларининг эрта кўкламда 
барвақт униб чиқиб, жадал ривожла-
ниши ҳисобига эрта баҳорда экишга 
қараганда ҳосил етилиши 25-30 кун-
гача эртароқ, ҳосилдорлиги эса 15-20 
фоизга ортиқроқ бўлади.

Қуйида ушбу муддатда сабзавотлар 

етиштириш бўйича тавсиялар келтириб 
ўтилган.  

ПИЁЗ республика ҳудудларининг 
тупроқ-иқлим шароитини инобатга ол-
ган ҳолда жанубий вилоятларда 1-30 
декабрда, марказий вилоятларда 15 
ноябр-15 декабрь, шимолий вилоят-
ларда 1 ноябр-1 декабрь оралиғида 
экилади. Уруғи гектарига 18 кг.гача 
сарфланади. Пиёз ернинг нишабига 
қараб қатор ораларини 70-90 см.дан 
олиб 3-4 қаторли усулда ёки қўлда 
сочиб экилади. Уруғлар ерга 1,5-2 см 
чуқурликка кўмилади. Пиёз уруғи се-
пилгандан сўнг майдон суғорилмайди. 
Барча агротехник тадбирлар баҳор-
да бошланади. Тўқсонбости усулда 
экилган пиёз баҳорда дастлаб ўсим-
ликларнинг бўйи 6-8 см.га етганда, 
иккинчи марта боғлаб чиқариладиган 
товар ҳолига келганда ўтоқ ва ягана 
қилинади. Қатор оралари 15-16 см. 
чуқурликда ишлов берилади. Пиёз 
ўсимлиги патак илдизли сабзавот бў-
либ, илдиз тизими асосан тупроқнинг 

устки қисмига яқин жойлашган. Шунинг 
учун у ернинг устки қисмида асосий 
озиқа элементларининг кўп бўлишини 
талаб қилади. Пиёздан 30 тоннагача 
ҳосил олиш учун ҳар гектар ерга юқори 
унумдор майдонларда соф ҳолда 250 
кг. азот, 200 кг. фосфор, 80 кг. калий, 
ўртача унумдор тупроқларда 300 кг. 
азот, 220 кг. фосфор ва 90 кг. калий, 
паст унумдор тупроқларда 320 кг. азот, 
220 кг. фосфор ва 100 кг. калий бе-
рилиши лозим. Органик ўғитлардан 
янги гўнгни бериш тавсия этилмайди. 
Гўнг берилганда ундаги бегона ўтлар 
уруғлари униб чиқиб, олинадиган ҳо-

силга салбий таъсир этади.
Пиёз ҳаво намлиги паст бўлган жой-

ларда яхши ўсади, аммо тупроқнинг 
сернам бўлишини хоҳлайди. Тўқсон-
бости усулида экилган пиёз баҳорда 
майсалари кўрингандан кейин суғо-
рилади. Биринчи сув одатда баҳорги 
ёғин-сочин тўхтагандан кейин берила-
ди. Кўклам серёғин келган йилларда 
бу муддат апрелнинг иккинчи ярмига, 
ёғингарчилик кам бўлган йилларда эса 
апрелнинг бошларига, айрим ҳолларда 
эса ҳатто март ойининг охирига тўғри 
келади.

(Давоми 3-саҳифада)

“Т¤ЈСОНБОСТИ” УСУЛИДА
САБЗАВОТ ЭКИНЛАРИ ЕТИШТИРИШ АГРОТЕХНИКАСИ

Президентимизнинг жорий йил 15 октябрдаги “Саримсоқпиёз 
ҳамда тўқсонбости усулида сабзавот маҳсулотларини етиштириш 
ва экспорт қилишни кўпайтириш чора-тадбирлари тўғрисида”ги 
қарори билан Қорақалпоғистон Республикаси Вазирлар Кенгаши ва 
вилоятлар ҳокимликларининг 2021-2022 йиллар ҳосили учун август 
пиёзи, саримсоқпиёз ва тўқсонбости усулида сабзавот маҳсулотларини 
турлари бўйича етиштириш ҳажми тўғрисидаги таклифлари 
маъқулланди. Сабзавот маҳсулотларини турлари бўйича етиштириш 
ҳисоб-китобларига кўра, 2021 йилда 4 миллион 15 минг тонна, 2022 
йилда 4 миллион 261 минг тонна ҳосил олиш кутилмоқда.

МУТАХАССИС ТАВСИЯЛАРИ

Ўзбекистоннинг маданий ва тари-
хий меросини тарғиб қилиш, ислом 
динининг инсонпарварлик тамой-
илларини очиб бериш мақсадида 
ташкил этилган кўргазмада таниқли 
уста рассомлар билан бир қаторда 
халқаро кўргазма ва фестивалларда 
қатнашган ёшлар ўз ижод намунала-
ри билан иштирок этмоқда. 

Кўргазма иштирокчилари орасида 
таниқли миниатюрачи Давлат Тошев, 
китобот санъати иллюминацияларни 
ёритиб бериш бўйича тажрибали рас-
сом Камолиддин Aбдуллаев, истеъ-
додли ёш рассомлар – хаттот Шейха 
Aбдуллаева, графика бўйича рассом 
Ёқуб Бекназаров ва фотосуратчи 
Муҳиддин Aли каби таниқли ижод-
корлар ҳам бор. Халқаро миқёсда 
тан олинган “Сўғдиёна” миллий чолғу 
асбоблари камер оркестри кўргазма 
учун махсус янги “Зикр” номли компо-
зиция яратди. Кўргазма учун яратил-
ган барча санъат асарлари Саҳиҳи 
Бухорий ҳадисларидан илҳомланган 
ижод маҳсуллари ҳисобланади. 

– Ислом таълимоти шунчалик 
кенг қамровлики, уни битта кўр-
газмада намойиш этиш қийин, – 
дейди Имом Бухорий халқаро ил-
мий-тадқиқот маркази директори 
Шовосил Зиёдов. – Энг муҳим ва 
бирламчи омиллардан бири бу – на-
фақат ташқи, балки инсоннинг ички 
ҳолатига таъсир кўрсатувчи поклик-
дир. Шу сабабли ушбу кўргазмада 
намойиш этилаётган ижодий ишлар 
бизни жисм, тафаккур, қалб, руҳ ва 
хаёт мавзуларини англашга ундайди. 
Эътиборлиси, кўргазмада намойиш 
этилаётган асарларнинг тавсифи ва 
талқини ҳадис орқали ифодаланади.

Ғолиб ҲАСАНОВ,
ЎзА мухбири.

7-11 ноябрь кунлари Буюк 
Британияда бўлиб ўтаётган 
ижтимоий фанлар халқаро 
фестивали доирасида 
Ўзбекистоннинг Буюк 
Британиядаги элчихонаси 
кўмагида Буюк Британиянинг 
Лестер университети, Вазирлар 
Маҳкамаси ҳузуридаги Имом 
Бухорий халқаро илмий-
тадқиқот маркази ва Dacore 
IT масъулияти чекланган 
жамияти томонидан Имом 
Бухорийнинг “Саҳиҳ ул-Бухорий” 
асари асосида Бухорий – ислом 
санъати халқаро онлайн 
кўргазмаси ташкил қилинди.

ХАЛ£АРО ОНЛАЙН 
К¤РГАЗМА 

ТАШКИЛ ЭТИЛДИ

COVID-19 коронавирус инфекцияси, 
аввало, юрак-қон томир ва нафас олиш 
йўллари ҳамда семизлик касаллигига 
чалинган фуқароларимизнинг соғлиғига 
салбий таъсир кўрсатди. Натижада бугунги 
пандемия орамиздан кўплаб ҳамюртла-
римизнинг бевақт дунёдан кўз юмишига 
сабаб бўлди.

Барчамиз бундан жиддий хулоса қил-
ган ҳолда зарарли одатлардан воз кечиб, 
оммавий спорт билан доимий шуғулланиш, 
тўғри овқатланиш тамойилларига риоя қи-
лиш, хусусан, таркибида туз, қанд ва ёғ 
миқдори кўп бўлган ҳамда хамирли таом 
ва ширинликларни, нон маҳсулотларини 
меъёридан ортиқ истеъмол қилмасликни, 
бир сўз билан айтганда, соғлом турмуш 
тарзини кундалик ҳаётимизга айлантири-
шимиз зарур эканлигини бугунги даврнинг 
ўзи тақозо этмоқда”.

Бу Ўзбекистон Республикаси Президен-
тининг 2020 йил 30 октябрдаги фармонида 
қайд этилган. Соғлом турмуш тарзини кун-
далик ҳаётимизга айлантириш учун ҳар бир 
оила, маҳалла, туман ва шаҳарда, мактаб-
гача, умумий ўрта, ўрта махсус, профессио-
нал ва олий таълим муассасаларида ҳамда 
бошқа ташкилотларда жисмоний тарбия 
ва оммавий спорт билан шуғулланишга 
барча шарт-шароитларни яратиш, ўз са-
ломатликларини мустаҳкамлаётганларини 
ҳатто давлат томонидан рағбатлантириш 
чора-тадбирлари аниқ белгилаб қўйилди.

Давлатимиз раҳбари Ўзбекистон Рес-
публикаси мустақиллигининг йигирма 
тўққиз йиллигига бағишланган тантанали 
маросимдаги нутқида “Ҳозирги мураккаб 

вазиятда биз учун ғоят муҳим иккита ва-
зифани самарали ҳал этиш – энг долзарб 
заруратга айланмоқда. Яъни, биз аҳолимиз-
нинг соғлиғи ва ҳаётини асраш, шу билан 
бирга, иқтисодиётимизни тиклаш, одам-
ларга ишлаб даромад топиши учун шароит 
яратиб бериш муаммосини бир пайтнинг 
ўзида ҳал этмоқдамиз”, деб уқтирди.

Ҳақиқатан ҳам жамиятда соғлом турмуш 
тарзини қарор топтиришни ҳаётнинг ўзи 
талаб этмоқда. Бирлашган Миллатлар Таш-
килоти Аҳолишунослик департаментининг 
2019 ва 2020 йиллардаги ҳозирги пайтда 
туғилганларнинг ўртача умр кўриши рейтин-
гида Ўзбекистон жаҳондаги 199 мамлакат 
ўртасида 130-ўринни эгалаган. 

Ана шу рейтингда жаҳон мамлакатлари 
ўртасида Гонконгдан кейин иккинчи ўринни 
эгаллаган Японияда эса ҳозирги пайтда 
туғилганларнинг ўртача умр кўриши 85,03, 
шу жумладан, эркаклар ўртасида – 81,91, 
аёллар ўртасида – 88,09 ёшни ташкил 
этиши мўлжалланмоқда. Ҳозир жаҳонда 
расмий равишда тасдиқланган энг узоқ 
умр кўраётган инсон ҳам 1903 йил 2 ян-
варда туғилган, яқин бир ярим ой ичида 
118 ёшини нишонлайдиган япониялик аёл 
Канэ Танакадир. Аҳолишунос олимларнинг 
фикрича, унинг жаҳонда энг узоқ – 122 йил 
умр кўрган франциялик Жанна Кальман ва 
119 ёшида вафот этган америкалик Сара 
Кнауссларнинг рекордини янгилаш имко-
нияти бор.

Бу ўринда Ўзбекистон Қаҳрамони, 
Ўзбекистон халқ шоири Эркин Воҳи-
довнинг ҳазиломуз “Нега япон юз йил 
яшар?..” шеъридаги:

“Нега япон юз йил яшару
Ўзбек бунча ёшга бормайди?
Чунки япон биздек қоронғу
Саҳар туриб ошга бормайди”,
деган сатрлари ёдга тушади.
Олимлар инсон саломат бўлишининг 

60 фоизи соғлом турмуш тарзига боғлиқ 
эканлигини исботлашган. Соғлом турмуш-
нинг асоси эса жисмоний фаоллик, спорт 
билан мунтазам шуғулланишдир. Шунинг 
учун мутафаккирларнинг фикрича, ҳар куни 
спорт билан ярим соат шуғулланиш умрни 
ҳар куни ярим соатга узайтиришга баробар 
дейишади.

Аммо бугунги техника асримизда 
жисмоний фаоллик сусайиб бораётганли-
ги яққол сезилмоқда. Жаҳондаги энг бой 
миллиардерлардан бири – Билл Гейтснинг 
жамғармаси қўллаб-қувватлаши бўйича 
амалга оширилган тадқиқотларга кўра, 
1980-йилдан кейинги даврда жаҳонда 
катта ёшдаги аҳоли ўртасида вазни ор-
тиқчалар сони 27,5, болалар ўртасида эса 
47 фоизга ортган. Шуниси айниқса ачи-
нарлики, семизлик фақат бой давлатлар 
фуқароларигагина эмас, балки ривожла-
наётган мамлакатларда яшовчилар учун 
ҳам хосдир. Айниқса, болаларнинг вазни 
ортиқчалиги уларни юрак-қон томир, қанд-
ли диабет, турли саратон касалликларига 
дучор қилмоқда.

Шунинг учун жамиятда соғлом турмуш 
тарзини қарор топтириш ниҳоятда муҳим 
аҳамият касб этмоқда. Аҳолиси илмий 
асосда тўғри овқатланишга эришиб, ин-
сон саломатлигини мустаҳкамлашда 
жисмоний тарбия ва спортдан самарали 

фойдаланаёт ган давлатларнинг тажрибаси 
диққатга сазовордир.

Жаҳон ҳамжамиятида бундай дав-
латлар орасида, аввало, японларни энг 
соғлом миллат деб баҳолашлари бежиз 
эмас. Мутахассислар японларнинг узоқ умр 
кўришлари сирини чуқур тадқиқ этишган. 
Хусусан, Японияда Нагано префектура-
сининг Саку шаҳри аҳолиси ўртасида бир 
асрдан зиёд умрбоқийлар сонининг кўп-
лиги бўйича оламга машҳурдир. Сакуни 
“Соғлом ва узоқ умр кўрувчилар шаҳри” 
деб аташади.

Франсеск Миралеснинг Гектором Гарсия 
билан ҳаммуаллифликда битилган "Икигай: 
японча узоқ ва бахтли ҳаёт кечиришнинг 
сири” китобида Саку шаҳри аҳолисининг 
умрбоқий турмуш тарзи хусусиятлари ўз 
ифодасини топган. Яъни, бу ерда истиқомат 
қилувчи катта ёшдагилар ҳам кунига 9-12 
соат вақтни очиқ осмон остида ўтказадилар 
– фермерлик юмушларини бажаришади, ер 
ҳайдашади, чопиқ қилишади, ҳатто ўзлари 
дарахтга чиқиб мева теришади. Буни улар 
миллий спорт тури – ушу билан шуғулла-
ниш, миллий ўйинларда мусобақалашиш 
билан қўшиб олиб борадилар.

Японларда жамиятда соғлом турмуш 
тарзини қарор топтиришда жисмоний тар-
бия ва спорт билан шуғулланишга алоҳи-
да катта аҳамият берилади. 1961 йилда 
“Спортни ривожлантириш бўйича чора-тад-
бирлар тўғрисида”ги қонун қабул қилин-
гандан кейин мамлакатда “Қачон бўлма-
син, қаерда бўлмасин, ҳамма спорт билан 
шуғулланади” шиори остида умуммиллий 
ҳаракат кенг қулоч ёйди. Ана шу мақсадни 
ҳаётга тадбиқ этиш учун қисқа вақт мобай-
нида барча ҳудудларда профессионал ва 
ҳаваскор спорт ташкилотлари тармоғи ша-
кллантирилди, спорт заллари, майдонлари, 
сузиш ҳавзалари барпо этилди.

(Давоми 2-саҳифада)

ЮЗ ЙИЛ ЯШАЙ ДЕСАНГИЗ...
“Жаҳонда COVID-19 коронавирус пандемиясининг юзага келиши дунё мамлакатлари қатори Ўзбекистонда ҳам 

аҳолининг соғлиғи, жисмонан саломатлиги, соғлом ҳаёт кечириш даражаси заиф эканлигини кўрсатди.

(Боши 1-саҳифада)
2-10 ёшдаги болалар гельминтоз профилактикаси 

бўйича махсус препаратлар билан бепул таъминланади;
б) 2022 йил 1 июлдан бошлаб:
ҳомиладор ва бола эмизувчи аёллар ҳамда 3-15 ёшдаги 

болалар йод препарати билан;
35 ёшгача туғиш ёшидаги аёллар темир ва фолий 

кислотаси препарати билан бепул таъминланади;
в) 2021 йил 1 апрелдан бошлаб биринчи нав буғдой уни 

билан бир қаторда олий нав буғдой уни микронутриент-
лар билан бойитилган тақдирда республика ҳудудида 
реализация қилишга рухсат этилади.

2. Жисмоний тарбия ва спорт вазирлиги ҳамда Ахборот 
технологиялари ва коммуникацияларини ривожлантириш 
вазирлиги томонидан аҳолини соғлом турмуш тарзига ун-
довчи “Соғлом турмуш тарзи” платформаси ишлаб 
чиқилаётганлиги маълумот учун қабул қилинсин.

Ахборот технологиялари ва коммуникацияларини риво-
жлантириш вазирлиги мазкур платформани ишлаб чиқишда 
Соғлиқни сақлаш вазирлиги билан биргаликда унда, жум-
ладан, инсоннинг тана вазни индексини ҳисоблаш, унинг 
ҳаёт тарзини ҳисобга олган ҳолда кунлик овқатланиш 
меъёрини тавсия этиш ҳамда истеъмол қилинаётган 
таом, озиқ-овқат маҳсулотлари ва ичимликларнинг кало-
риясини ҳисоблаш имконини берувчи тўғри овқатланиш 
бўлимини яратсин.

Соғлиқни сақлаш вазирлиги (Э.И.Баситханова, Б.Т.Оди-
лова, Ў.Х.Адилов) “Соғлом турмуш тарзи” платформасининг 
тўғри овқатланиш бўлимини илмий асосланган маълумот-
лар билан доимий равишда тўлдириб бориш учун масъул 
этиб белгилансин.

3. Болаларнинг 5 ёшгача бўлган даврда оптимал риво-
жланиши ва ўсишини таъминлаш мақсадида қуйидагиларни 
назарда тутувчи патронажнинг универсал-прогрессив 
модели 2022 йил 1 январга қадар босқичма-босқич жорий 
этилсин:

ҳомиладор ва туғруқдан кейинги даврдаги аёллар ҳамда 
5 ёшгача болалари мавжуд оилалар учун амалдаги штатлар 
доирасида алоҳида патронаж ҳамширасини бириктириш;

ушбу патронаж ҳамшираси томонидан умумий ҳолати 
қониқарли ва хавф гуруҳидаги аҳолини аниқлаш ҳамда 
улар соғлиғининг умумий ҳолатини дифференциаллашган 
ёндашув асосида кузатиб бориш;

умумий ҳолати қониқарли бўлган барча ҳомиладор ва 
туғруқдан кейинги даврдаги аёллар ҳамда 5 ёшгача бола-
лари мавжуд оилаларни ягона меъёр асосида бевосита 
кузатиш;

руҳий тушкунлик ҳолати, боланинг тўғри овқатлани-
ши ва ривожланиши учун соғлом муҳитни таъминлашда 
қийинчиликлари мавжуд хавф гуруҳидаги ҳомиладор ва 
туғруқдан кейинги даврдаги аёллар ҳамда 5 ёшгача бола-
лари бўлган оилаларнинг ҳар бирига индивидуал режа 
асосида кенгайтирилган ёрдам кўрсатиш.

4. Сирдарё вилоятининг туман (шаҳар) кўп тармоқли 
марказий поликлиникаларида 2021 йил 1 январдан бош-
лаб эксперимент тариқасида тўғри овқатланиш ва соғлом 
турмуш тарзини юритиш бўйича махсус тайёргарликдан 
ўтган шифокор ва ўрта тиббиёт ходимларидан иборат 
“Тўғри овқатланиш ва соғлом турмуш тарзи” хоналари 
ташкил этилсин.

Белгилансинки, “Тўғри овқатланиш ва соғлом турмуш 
тарзи” хоналари:

аҳолига тўғри овқатланиш, соғлом турмуш тарзи ва 
жисмоний фаоллик масалаларида якка тартибда профи-
лактик тадбирларни олиб боради;

республика бюджетидан Соғлиқни сақлаш вазирлигига 
ажратилган маблағлар ҳисобидан зарур моддий-техник 
воситалар билан жиҳозланади;

Аҳолининг соғлом турмуш тарзини қўллаб-қувватлаш 
ва жисмоний фаоллигини ошириш марказининг (кейинги 
ўринларда – Марказ) туман (шаҳар) бўлинмалари штат-
ларини қайта кўриб чиқиш ҳисобига шакллантирилади.

Соғлиқни сақлаш вазирлиги (Э.И.Баситханова) Молия 
вазирлиги (Ж.И.Абруев) билан биргаликда 2022 йил 1 июлга 

қадар эксперимент натижаларини танқидий таҳлил қилиб, 
уни республиканинг барча ҳудудларида босқичма-босқич та-
тбиқ этиш бўйича Вазирлар Маҳкамасига таклиф киритсин.

5. Марказ, Республика ўрта тиббиёт ва фармацевтика 
ходимлари малакасини ошириш ва уларни ихтисослашти-
риш маркази ҳамда тиббиёт олий таълим муассасаларига 
бирламчи тиббий-санитария ёрдами муассасалари тиббий 
ходимлари учун диетология бўйича қайта тайёрлаш курсла-
рини, аҳоли учун овқатланиш бўйича маслаҳатчи тайёрлаш 
курсларини ташкил этиш ваколати берилсин.

6. Санитария, гигиена ва касб касалликлари ил-
мий-тадқиқот институтига қўшимча равишда соғлом ва 
хавфсиз озиқ-овқат маҳсулотлари хомашёсининг асосий 
турларини кенгайтириш, озиқ-овқат маҳсулотларини микро-
нутриентлар билан бойитиш, аҳолининг ёши, жинси, фи-
зиологик ҳолати, касби ва касалликларидан келиб чиққан 
ҳолда соғлом ва парҳезли овқатланиш ҳамда профилак-
тик тиббиёт масалалари бўйича cанитария қоидалари ва 
меъёр ларини тайёрлаш, ўқув дастурларини ишлаб чиқиш 
ва илмий тадқиқотлар олиб бориш вазифалари юклатилсин.

Илмий-тадқиқот институти (Ў.Х.Адилов):
2021 йил 1 февралга қадар Жаҳон соғлиқни сақлаш 

ташкилотининг тавсиялари асосида диетолог мутахассис-
лар ва овқатланиш бўйича маслаҳатчиларни тайёрлаш 
бўйича ўқув дастурларини тайёрласин;

2021 йил 1 майга қадар Ўзбекистон давлат жисмоний 
тарбия ва спорт университети ҳузуридаги Жисмоний тарбия 
ва спорт илмий-тадқиқотлар институти билан биргаликда 
аҳолининг ёши, жинси, физиологик ҳолати ва касбига кўра 
гуруҳлари учун тавсия этиладиган ўртача кунлик овқат-
ланиш меъёрлари ҳамда жисмоний машқлар комплек-
сини ишлаб чиқсин.

7. Марказ (Б.Т.Одилова) тарғибот ишларини таниқли 
маданият вакиллари ва спортчиларни жалб қилган ҳолда 
оммавий ахборот воситалари ва ижтимоий тармоқларда 
видеоролик шаклида, аҳоли орасида инфографик тарқатма 
материаллардан фойдаланган ҳолда олиб бориш амалиёти-
ни йўлга қўйсин. Бунда, айниқса, нотўғри овқатланиш ва кам 
ҳаракатланишнинг инсон саломатлигига салбий таъсири, 
хусусан бунинг оқибатида юзага келадиган касалликлар ва 
уларнинг асоратлари ҳамда касалликлар профилактикаси 
ва уни даволашда мева ва сабзавотларнинг хусусиятлари, 
жисмоний тарбия ва оммавий спорт билан шуғулланиш-
нинг инсон саломатлигига фойдасини ёритишга алоҳида 
эътибор қаратсин.

Жисмоний тарбия ва спорт вазирлиги (Д.Х.Набиев), Ма-
даният вазирлиги (О.А.Назарбеков) ушбу бандда назарда 
тутилган чора-тадбирларни тизимли амалга оширишда 
Марказга яқиндан кўмаклашсин.

8. Молия вазирлиги (Т.А.Ишметов, Ж.И.Абруев) 2021 
йилдан бошлаб тўғри овқатланиш ва соғлом турмуш тарзини 
юритиш бўйича кенг кўламли тарғибот ишларини, жумладан, 
аҳоли ва тиббиёт ходимлари учун тарқатма материалларни 
тайёрлаш ҳамда оммавий ахборот воситалари ва ижтимоий 
тармоқларда чиқишларни молиялаштириш учун Соғлиқни 
сақлаш вазирлигининг асосланган ҳисоб-китобларига кўра 
Давлат бюджетидан маблағлар ажратсин.

Инновацион ривожланиш вазирлиги (И.Ю.Абдурахмонов) 
илмий-тадқиқот ишларига давлат буюртмаси талабларига 
мувофиқ юқумли бўлмаган касалликлар профилактикаси, 
хусусан соғлом овқатланиш масалалари бўйича муаммолар-
нинг ечимига қаратилган илмий лойиҳаларнинг танловлар 
асосида шакллантирилишини таъминласин.

9. Белгилансинки, 2021/2022 ўқув йилидан бошлаб:
мактабгача таълим ташкилотларида “Шахсий гигиена 

ва жисмоний тарбия асослари” машғулотлари ўтказилади;
республика умумий ўрта таълим муассасаларида ўқув 

дарсларини қайта кўриб чиққан ҳолда 1-4-синфлар учун 
“Тарбия” ва “Атрофимиздаги олам” фанлари, юқори синф-
лар учун “Биология” фани таркибида тўғри овқатланиш ва 
соғлом турмуш тарзини шакллантириш бўйича “Саломатлик 
сабоқлари” мавзулари киритилади;

академик лицей, профессионал ва олий таълим муас-
сасаларининг “Жисмоний тарбия” фани доирасида соғлом 

турмуш тарзини шакллантириш бўйича машғулотлар 
ўтказилади;

тиббиёт техникумларида валеолог, диетолог, нутри-
циолог мутахассисликларини тайёрлаш, нутрициолог ва 
диетолог магистратура (интернатура, клиник ордина-
тура) мутахассисликларини 1 йиллик ўқув дастурлари 
асосида тайёрлаш йўлга қўйилади;

тиббиёт олий таълим муассасаларида бакалавриат, 
клиник ординатура, магистратура, тиббиёт коллежлари 
ва Абу Али ибн Сино номидаги Жамоат саломатлиги тех-
никумларининг барча йўналишларида тўғри овқатланиш 
мавзулари алоҳида циклда ўқитилади;

барча мутахассисликлар бўйича врач ва ўрта тиббиёт 
ходимлари малакасини ошириш, қайта тайёрлаш курслари 
бўйича фан дастурларига “Соғлом турмуш тарзи ва тўғри 
овқатланиш мезонлари” мавзулари киритилади.

Соғлиқни сақлаш вазирлиги (А.Ш.Иноятов) манфаатдор 
вазирлик ва идоралар билан биргаликда уч ой муддатда 
мазкур бандда назарда тутилган ўқув машғулотларини 
Жаҳон соғлиқни сақлаш ташкилотининг тавсиялари асо-
сида ишлаб чиқсин.

10. Соғлиқни сақлаш вазирлиги (А.Ш.Иноятов) ҳамда 
Жисмоний тарбия ва спорт вазирлиги (Р.С.Ирматов):

а) уч ой муддатда малака ошириш ва семинар-машғу-
лотлар ўтказиладиган жой ҳамда уларни молиялаштириш 
манбаларини аниқ кўрсатган ҳолда қуйидаги дастурларни 
ишлаб чиқсин ва тасдиқлаш учун Вазирлар Маҳкамасига 
киритсин:

бирламчи тиббий-санитария ёрдами муассасалари, 
жумладан, кўп тармоқли ва оилавий поликлиникалар, қиш-
лоқ врачлик пунктларида фаолият юритувчи врач ва ўрта 
тиббиёт ходимларини диетологияни чуқурлаштириб ўргат-
ган ҳолда валеология бўйича махсус тайёргарликдан 
ўтказиш;

умумий амалиёт шифокорлари ва ўрта тиббиёт ходимла-
рини Жаҳон соғлиқни сақлаш ташкилотининг тавсияларига 
асосан юқумли бўлмаган касалликлар профилактика-
си бўйича катта ёшдаги аҳолига маслаҳатлар бериш 
юзасидан ўқитиш;

давлат органлари ва ташкилотларининг бюджетдан 
ташқари маблағлари ҳисобига ходимлари ҳамда декретив 
гуруҳ вакиллари учун тўғри овқатланиш, соғлом турмуш 
тарзи ва санитар-гигиеник кўникмаларини шаклланти-
риш бўйича семинар-машғулотлар ўтказиш;

“Саломатлик йўлаклари”да давлат органлари ва таш-
килотларининг ходимларини жалб этган ҳолда пиёда ва 
велосипедда юриш бўйича марафонлар ва спорт мусо-
бақаларини ўтказиш;

б) 2021 йил 1 октябрга қадар Жаҳон соғлиқни сақлаш 
ташкилотининг тўғри овқатланиш ва соғлом турмуш тарзи-
ни юритиш бўйича тавсиялари асосида юқумли бўлмаган 
касалликларга оид диагностика (даволаш) стандартлари 
ва клиник протокол (қўлланма)ларни қайта тасдиқласин;

в) 2022 йил 1 январга қадар маҳаллалар кесимида юқум-
ли бўлмаган касалликлар бўйича “аҳолининг саломатлик 
профили”ни яратсин ва уни ўз расмий веб-сайтида эълон 
қилиб борсин. Бунда, аҳолининг овқатланиш характери, 
тана вазни индекси, алкоголли ичимлик ва тамакига қа-
рамлиликнинг мавжудлиги, артериал босим, қондаги қанд 
миқдори ва холестерин даражаси каби кўрсаткичларнинг 
қамраб олинишини назарда тутсин.

11. Белгилансинки, озиқ-овқат маҳсулотларини таркиби-
да туз, қанд ва ёғ миқдори инсон соғлиғи учун хавфсиз ёки 
зарарли эканлигини кўрсатувчи белгилар билан тамғалаш 
қуйидаги тартибда икки босқичда жорий этилади:

а) 2021 йил 1 июлдан бошлаб:
озиқ-овқат маҳсулотларини тамғалаш ихтиёрий ра-

вишда амалга оширилади;
хавфсизлик белгиси билан тамғаланган озиқ-овқат маҳ-

сулотларининг рекламаси имтиёзли тарифлар асосида 
тарқатилади (жойлаштирилади);

таълим, спорт ва тиббиёт муассасаларида хавфсизлик 
белгиси билан тамғаланмаган озиқ-овқат маҳсулотларини 
сотишга йўл қўйилмайди ҳамда бундай маҳсулотларни 

реализация қилиш савдо қоидаларини бузиш сифатида 
баҳоланади;

б) 2025 йил 1 январдан бошлаб республика ҳудудида 
реализация қилиш учун олиб кириладиган ва маҳаллий 
ишлаб чиқариладиган озиқ-овқат маҳсулотлари уларнинг 
инсон соғлиғи учун хавфсиз ёки зарарли эканлигини кўрса-
тувчи белгилар билан мажбурий тартибда тамғаланади.

Бунда, таркибида туз, қанд ва ёғ миқдорини ҳисобга 
олган ҳолда озиқ-овқат маҳсулотларининг инсон соғлиғи 
учун хавфсиз ёки зарарли эканлигини белгилаш давлат са-
нитария назорати органлари томонидан амалга оширилади.

12. Қуйидагилар:
2020-2025 йилларда аҳолида соғлом овқатланиш 

одатини шакллантириш бўйича чора-тадбирлар дастури 
1-иловага мувофиқ;

2020-2025 йилларда аҳолида соғлом овқатланиш 
одатини шакллантириш бўйича чора-тадбирлар дас-
турини амалга ошириш самарадорлигини аниқлаш 
индикаторлари 2-иловага мувофиқ;

2021-2023 йилларда қабул қилинадиган озиқ-овқат 
саноати соҳасидаги халқаро стандартлар рўйхати 3-ило-
вага мувофиқ;

2021-2023 йилларда қайта кўриб чиқиладиган озиқ-
овқат хавфсизлигига оид cанитария қоидалари ва 
меъёр лари рўйхати 4-иловага мувофиқ;

мазкур қарорнинг алоҳида бандлари ижросини сама-
рали ташкил этиш бўйича ҳаракатлар режаси 5-иловага 
мувофиқ тасдиқлансин.

14. Соғлиқни сақлаш вазирлиги, Ахборот ва оммавий 
коммуникациялар агентлиги, Ўзбекистон Миллий телера-
диокомпанияси:

Истеъмолчилар ҳуқуқларини ҳимоя қилиш агентлиги 
ва “Ўзстандарт” агентлиги билан биргаликда 2021 йил 1 
январдан бошлаб озиқ-овқат маҳсулотларининг сифат ва 
хавфсизлик кўрсаткичлари миллий стандарт ва меъёрларга 
мувофиқлигини ҳамда маҳсулот ўрамидаги маълумот-
ларнинг тўғрилигини холис ўрганувчи “Сифат назорати” 
телевизион кўрсатуви намойиш этиб борилишини таъ-
минласин;

Қишлоқ хўжалиги вазирлиги, Истеъмолчилар ҳуқуқла-
рини ҳимоя қилиш агентлиги, “Ўзстандарт” агентлиги ва 
бошқа манфаатдор ташкилотлар билан ҳамкорликда 
“Озиқ-овқат маҳсулотлари сифат ҳафталиги” тад-
бирини 2021 йилдан бошлаб ҳар йили ноябрь ойида 
ўтказишни йўлга қўйсин.

15. Ўзбекистон Республикаси Президентининг 2018 йил 
29 июндаги “Ўзбекистон Республикасининг ташқи иқтисодий 
фаолиятини янада тартибга солиш ҳамда божхона-тариф 
жиҳатдан тартибга солиш тизимини такомиллаштириш чора- 
тадбирлари тўғрисида”ги ПҚ-3818-сон қарорига 1-илова нинг 
рус тилидаги матни қуйидаги мазмундаги “2106 90 980 3” 
позиция билан тўлдирилсин:

“ 2106 90 980 3 Микронутриенты для обогощения муки 0 ”.

16. Соғлиқни сақлаш вазирлиги бир ой муддатда қонун 
ҳужжатларига мазкур қарордан келиб чиқадиган ўзгарти-
риш ва қўшимчалар тўғрисида Вазирлар Маҳкамасига 
таклифлар киритсин.

17. Мазкур қарорнинг ижросини самарали ташкил этишга 
масъул ва шахсий жавобгар этиб соғлиқни сақлаш вазири 
А.М.Хаджибаев, вазир ўринбосари Э.И.Баситханова, Сани-
тария-эпидемиологик осойишталик ва жамоат саломатлиги 
хизмати бошлиғи Б.Қ.Юсупалиев ва Марказ директори 
Б.Т.Одилова белгилансин.

Қарор ижросини ҳар чоракда муҳокама қилиб бориш, 
ижро учун масъул идоралар фаолиятини мувофиқлаштириш 
ва назорат қилиш Ўзбекистон Республикаси Президенти 
маслаҳатчисининг биринчи ўринбосари Л.Н.Туйчиев зим-
масига юклансин.

Ўзбекистон Республикаси
     Президенти            Ш.МИРЗИЁЕВ
Тошкент шаҳри,
2020 йил 10 ноябрь

(Боши 1-саҳифада)
Маҳаллий спорт клублари Япония-

нинг Таълим, маданият, спорт, фан ва 
технологиялар вазирлиги томонидан 
молиялаштирилади. Ўша қонун қабул 
қилинган биринчи йилдаёқ мамлакатдаги 
1165 муниципалитетда 2905 та спорт 
клуби ташкил этилди. Ҳозирги кунда 
бу ерда 145 мингта спорт иншоати, шу 
жумладан, 30 мингта ёпиқ сув ҳавзалари 
ва 40 мингта манеж мавжуддир.

Давлатнинг спорт соҳасидаги сиё-
сатини амалга оширишга Ҳаваскорлар 
спорт ассоциацияси катта ёрдам кўр-
сатмоқда. Муниципалитетларга тегишли 
спорт иншоотлари маҳаллий ўзини ўзи 
бошқариш идоралари томонидан бо-
шқарилади. Бу идоралар оилалар билан 
иштирок этадиган мусобақаларни мунта-
зам ўтказиб туриш учун ҳам масъулдир.

Кунчиқар мамлакати учун тонг бадан-
тарбия – радиогимнастика билан бошла-
ниши одат тусига кирган. Ҳар куни соат 
06.30 да бошланадиган бу эрталабки 
бадантарбия машқлари аҳоли тоифала-
ри – болалар, ёшлар, катта ёшдагилар, 
хотин-қизлар учун алоҳида-алоҳида ўт-
казилиши билан ҳам ажралиб туради, 
Машқларни махсус радио тренерлар 
ўтказади.

Японияда болалар яёв юришга боғча 
ёшидан ўргатилади. Бугунги кунда биз-
да, айниқса, Тошкент шаҳрида эрталаб 
мактаб томон елиб бораётган машина-
лар карвонига кўзингиз тушади. Яъни, 
ота-оналар фарзандларини мактабга 
машинада олиб кетишаётган бўлади. 
Японияда эса мактаб автобуслари уму-
ман йўқ, ота-оналар болаларини ма-
шинада мактабга олиб боришлари урф 
эмас. Болалар 4 ёшдан 12 ёшгача боғча 
ва мактабга фақат пиёда боришлари 
японларнинг ҳаёт тарзига айланган. 
Айтишларича, Японияда ҳатто боғча 
болалари ҳам кунига аввал 3, кейин 5 
километр пиёда юришади. Кичик ёшдаги 
боғча ва мактабларга кетаётган болалар 
шу йўналишда мунтазам навбатчилик 
қиладиган кўнгиллилар томонидан на-
зорат қилиниб турилади.

Кунчиқар мамлакатнинг умумтаълим 
мактаблари ўқув дастурида жисмоний 
тарбияга ҳафтасига камида уч соат 
ажратилади. Бу машғулотлар умумий 

жисмоний тайёргарликдан ташқари, 
спортнинг енгил атлетитка, гимнасти-
ка, спорт ўйинлари турларини қамраб 
олади. Бундан ташқари, ўқувчилар 
танаффуслар пайтида беш дақиқалик 
бадантарбия машғулотларини бажа-
ради. Шу билан бирга, ҳар бир мактаб 
ўқувчиси ўзи танлаган камида битта 
спорт секциясида шуғулланиши шарт. 
Умумтаълим мактабларида ҳар ой ои-
лавий мусобақалар ўтказиш анъанаси 
ҳам қарор топган.

Ўрни келганда, Японияда жисмоний 
тарбия ўқитувчисининг нуфузи ниҳоят-
да юқорилигини ҳам таъкидлаш керак. 
Улар нафақат юқори малакали спорт 
педагоги, балки айни пайтда ҳам устоз, 
шифокор ва руҳшуносдир. Шу сабабли 
улар йирик компания раҳбари маошига 
тенг, ҳатто улардан юқорироқ миқдорда 
иш ҳақи олишар экан.

Японларнинг “Яёв мактаб автобуси” 
номи берилган бу тажрибаси ҳозирги 
пайтда, жумладан, АҚШ, Канада, Син-

гапур, Финляндия ва бошқа мамлакат-
ларда ҳам жорий этила бошланди.

Мамлакатда ҳар йили аҳолининг тур-
ли ёш тоифалари ўртасида спортнинг 
асосий турлари бўйича минтақалар аро 
спартакиадалар ўтказилади. Уларда 
мамлакат барча префектуралари тер-
ма жамоаларининг 22 минг ҳаваскор 
спортчилари иштирок этади.

Японларнинг одатий турмуш тарзи 
қуйидагича: улар ишга кетаётганларида 
жамоат транспортида одатда тик тури-
шади. Ишхонага бир бекат қолганида 
метро ёки автобусдан тушиб, яёв бо-
ришади. Ишхонадан уйга қайтиш ҳам 
шу тартибда бўлади. Яъни, улар ишга 
бориш учун шахсий автомобилларидан 
жуда кам фойдаланишади.

Катта ёшдагилар ўртасида эса 
“Умуртқангни тўғрила” умуммиллий ҳа-
ракати бошланган. Бунинг учун алоҳида 
машқлар ишлаб чиқилган. Бу уларнинг 
умумий саломатликларини мустаҳкам-
лаш билан бирга, кекса кишиларнинг 

йиқилиб, жароҳатланишларининг олдини 
олишга ҳам хизмат қилмоқда.

Мамлакатда ҳар йили октябрь ойи-
нинг иккинчи куни “Саломатлик ва спорт 
куни” байрами ҳисобланади. Унинг ду-
шанба кунига белгиланганлиги аҳоли-
нинг уч кун, яъни душанбадан ташқари 
олдинги шанба ва якшанба куни ҳам 
спорт билан шуғулланишлари мақсади 
кўзланганлигидир.

Японияда ҳатто инсон вазни ор-
тиқчалиги учун қўшимча солиқ белги-
ланган. Яъни, 40 ёшдан кейин аёллар 
бели хипчалиги 90, эркакларники 85 
сантиметрдан узун бўлмаслиги керак. 
Икки йил мобайнида семиз ходимла-
ри сонини ҳеч бўлмаганда 10 фоизга 
камайтира олмаган фирмалар кекса 
ёшдаги фуқаролар соғлиғини муҳо-
фаза қилиш бўйича жорий қилинган 
жамғармаларга белгиланганидан кўп 
бадал тўлашга мажбур қилинади. Шу-
нинг учун Японияда семиз кишилар 
кам учрайди. Олимлар амалга ошир-

ган тадқиқотларга кўра, Японияда 
аҳолининг ҳар юз нафаридан фақат 
учтасигина ортиқча вазнга эга. Бу, 
жумладан, Франциядагига қараган-
да уч, АҚШдагига нисбатан эса ўн 
баравар камдир.

Ўзбекистонда ҳам аҳоли ўртасида 
оммавий спортни ривожлантириш ва 
соғлом турмуш тарзини тарғиб қилишда 
спортнинг устувор турлари сифатида 
юриш, югуриш, мини-футбол, велоспорт, 
бадминтон, стритбол, “Workоut” бел-
гиланиши, корхона ва ташкилотларда 
иш куни давомида ишлаб чиқариш гим-
настикаси машқлари учун иш вақтига 
киритиладиган махсус танаффуслар 
белгиланиши, ҳар бир туман маркази 
ва шаҳарларда пиёда ва велосипедда 
юриш учун “Саломатлик йўлаклари”нинг 
ташкил этилиши, “Соғлом аёл – буюк 
келажак” ғоясини ўзида мужассам этган 
хотин-қизлар ўртасида соғлом турмуш 
тарзини мустаҳкамлаш ва бошқа чо-
ра-тадбирлар фуқароларимизнинг узоқ 
умр кўришига хизмат қилиши шубҳа-
сиздир.

Эркин ЭРНАЗАРОВ,
Ўзбекистонда хизмат кўрсатган 

журналист.
ЎзА

ЮЗ ЙИЛ ЯШАЙ ДЕСАНГИЗ...

инновация” марказига айланади
Мутахассис тавсияларига 
амал қилинг!

Республикамизда кузги бошоқли дон экинларини етиштиришда 
ҳамда улардан юқори ва сифатли ҳосил олиниши учун хар йили 
ҳам қулай шароитлар мавжуд бўлмайди. Шу мақсадда бугунги 
кунда  экинларидан юқори ҳосил олиш учун турли янги техноло-
гиялар қўлланилиб келинмоқда. Кузги ғалла экинларининг эрта 
ва мақбул муддатларда экилиши уруғнинг бир текис ундириб 
олинишига сабаб бўлади. Барвақт ундириб олинган ниҳолларнинг 
илдиз тизими яхши ривожланиши ҳисобига ўсимликнинг кейинги 
ўсиш-ривожланиш фазаларининг мақбул муддатда ўтишини таъ-
минлаб, ниҳоллар тўла туплаган ҳолда тиним даврига (қишловга) 
киришига ижобий таъсирини кўрсатади.  Бу ғалла ниҳоларини 
совуққа, қишга чидамлилигини ошириш билан бир қаторда юқори 
ҳосилдорликка эришишда муҳим аҳамият касб этади.

Бу йилги об-ҳавонинг қуруқ келиши, ёз ойларидан ва ғалла 
экилгандан буён ёғингарчилик кам бўлганлиги сабабли биринчи 
сув берилган майдонларда 10-12 см.гача намлик мавжуд бўлиб, 
бу намлик галла экинлари илдиз тизимининг яхши ривожланиши 
учун етарли эмас. Шунинг учун бугунги кунда  очиқ майдонларга 
экилган ғаллада минерал моддаларнинг етишмаслиги оқибатида 
ниҳолларнинг сарғайиши ва ривождан орқада қолаётганлиги 
кузатилмоқда.

(Боши 1-саҳифада)
Экспорт қилинаётган маҳсулотлар 

орасида саноат, трикотаж, кийим-кечак 
ва яна бошқа кўплаб қишлоқ хўжалиги 
неъматлари бор. Хусусан, жорий йил-
нинг ўтган ўн ойи давомида вилоятдаги 
557та корхонар томонидан 56 та дав-
латга экспорт амалга оширилгани ҳам 
фикримизнинг далилидир. Бу ҳақда га-
пирилар экан, айни вақтда барча шаҳар 
ва туманларнинг хорижда доимий алоқа 
ўрнатилган ўз ҳамкорлари борлигини 
таъкидлаш лозим. Мисол учун медиатур 
бўйича сафар йўналиши белгиланган 
манзил – Пискент туманини олиб кўради-
ган бўлсак, жорий йилнинг 1 ноябрь ҳола-
тига 4 миллион 126,1 минг АҚШ доллари 
миқдорида экспорт қилинганлигига гувоҳ 
бўламиз. Давлатимиз раҳбари Тошкент 
вилоятига ташрифлари чоғида Пискент 
туманини “Инвестиция ва инновация” 
марказига айлантириш таклифини илгари 
сурган эдилар. Бугун ушбу юксак ишон-
чни оқлаш ниятида бор имкониятларни 
ишга солаётган туман ҳокимлиги тад-
биркорлик ҳаракатларини астойдил қўл-
лаб-қувватламоқда. Бунинг натижасида, 
туманда кўплаб янги лойиҳаларни амалга 
ошириш бўйича эътиборли ишлар амал-
га оширилмоқда. Жумладан, 2020-2022 
йиллар оралиғида 909 миллиард 736 
миллион сўмлик 36 та лойиҳани амалга 
ошириш белгиланган. Бунинг натижасида 
жами 1350 та янги иш ўрни яратилади. 
Биргина ўтган даврда 154 миллиард 
129 миллион сўмлик 12 та лойиҳанинг 
ҳаётга жорий этилиши ҳисобига 304 та 
доимий иш ўрни ташкил этилди. Мазкур 
фаолият таҳлилида туман ҳокимининг 
инвестиция ва ташқи савдо масалалари 
бўйича ўринбосари, изланувчан раҳбар 
Ж. Раҳмоновнинг фаол саъй-ҳаракатла-
рини эътироф этиш ўринлидир.

Навбатдаги манзил Пискент

бораётган “Саховат бройлер” МЧЖ ту-
мандаги экспортёр корхоналарнинг энг 
йириги ҳисобланади. Бундан тўрт йил 
аввал Германия технологияси асосида 
ташкил этилган мажмуа айни вақтда 
йилига 11 минг тонна сифатли парҳез 
гўшт етиштириб, улардан 20 турдан зиёд 
маҳсулот тайёрламоқда. Бу ерда кунига 
30 минг бош товуқ сўйилиб, ойига 900 
тонна гўшт қайта ишланади. Етти юз 
нафар ишчининг доимий бандлиги таъ-
минланган корхонада барча жараёнлар 
компьютерлаштирилган. Жорий йилнинг 
январ-октябрь оралиғида 44,4 минг АҚШ 
доллари миқдорида экспорт амалга оши-
рилди. “Саховат бройлер” “КҒС” халқаро 
ресторанлари тармоғига парранда гўшти 
етказиб бериш бўйича ҳамкорлик қилади. 
Бундан ташқари у “Ўзпаррандасаноат” 
уюшмаси таркибидаги корхоналар ора-
сида “Ҳалол” сертификатига эга бўлган 
ягона жамоа ҳисобланади.

– Мазкур сертификат берилгач, ички 
ва ташқи бозордаги мижозларимиз сони 
янада ортди, – дейди ушбу йўналишда-
ги барча жараёнлар назоратига масъул 
этиб тайинланган мутахассис Садриддин 
Умирзоқов. – Паррандаларга сифатли 

“САХОВАТ БРОЙЛЕР”НИНГ 
ХАРИДОРГИР МАҲСУЛОТЛАРИ

озуқа беришдан тортиб уларни сақлаш 
ва сўйиш ишларининг барчаси белгилан-
ган талаб ҳамда меёрларга қатъий риоя 
этилган ҳолда амалга оширилади. Шу 
боис, ҳозирда кўплаб Ўрта Осиё давлат-
ларига экспорт йўлга қўйилган бўлса, кел-
гусида Европа мамлакатлари билан ҳам 
ҳамкорлик қилиш режалаштирилмоқда.

ларим бор. Ушбу тажрибани бу ерда 
ҳам амалга оширишга, шу йўл билан 
оз бўлсада тараққиётга ҳисса қўшишга 
бел боғладим.

“Turon biznes limited” МЧЖ ташкил 
этиб, заъфарон етиштиришни йўлга 
қўйган Хади Абдул Хади мана иккинчи 
йилдирки 1 миллион 400 минг АҚШ дол-
ларилик инвестиция билан самарали 
фаолият кўрсатмоқда. Унга Пискент 
тумани ҳокимининг қарори билан 15 гек-
тар ер ажратиб берилган. Айни вақтда 
40 та доимий иш ўрни яратилган бўлиб, 
ерлардан унумли фойдаланилмоқда. 
Шу кунларда заъфарон қийғос гулга 
кирган. Териб олиш авжида. Ушбу дори-
вор гиёҳ ўта ноёб ҳисобланиб, фарма-
цевтика саноатида турли касалликлар 
муолажасида кенг қўлланилади. Хо-
рижда сифатига қараб турли нархларда 
харид қилинади. Ўртача баҳоси 8 минг 
доллар. Экин пиёзи йил сайи кучайиб, 
бақувватлашиб бораверади, табийки, 
ҳосилдорлик ҳам шунга қараб орта-
ди. Тадбиркор томонидан маҳсулотни 
Туркия ва Эрон давлатларига экспорт 
қилиш чоралари кўрилмоқда.

ЭЪТИРОФ

ОНА ЮРТГА САРМОЯ БИЛАН 
ҚАЙТГАН ВАТАНДОШИМИЗ

Афғонистонлик Хади Абдул Хадининг 
аждодлари асли Бухородан. Улар қатағон 
даврида мустабид тузум зулмидан безиб, 
қўшни давлатдан паноҳ топишган эди.

– Бобом ўсмирлик чоғимдан бизнинг 
она юртимиз Ўзбекистон, киндик қони-
миз шу заминга тўкилган, сен албат-
та, юртга қайтиб боришинг керак, дея 
қайта-қайта тайинлар эдилар, – дейди 
у. – Ўзбекистон мустақил бўлгач, қувон-
чларини бир кўрсангиз эди. Афсуски, 
бобомга туғилиб ўсган юртга келиб уни 
зиёрат қилиш насиб этмади. Мен у ки-
шининг васиятларини амалга ошириш 
учун Ўзбекистонга келдим. Ўзимизда 
ҳам каврак ва заъфарон плантация-

Ўрни келганда шуни ҳам алоҳида таъ-
кидлаш керакки, медиатур жараёнини ку-
затар эканман, унда иштирок этган барча 
ОАВ вакилларининг касб этикасига риоя 
қилган ҳолда ахборот олишдаги фаолли-
кларига гувоҳ бўлдим. Журналистларнинг 
далаларда тупроқ кечиб, эгат оралаётган-
лари, манзиллардаги қайноқ нуқталарга 
дадил кириб бораётганлари завқимни 
оширди. Уларниниг аксарияти ёшлар 
эканлигига ҳавасим келди. Айни вақтда 
матбуот хизматларининг ҳам мавқеи ор-
тиб бораётганлигини англадим. Бу вило-
ят, хусусан, тадбирга мезбонлик қилган 
Пискент тумани ҳокимлигининг мазкур 
хизмат раҳбари ёш, иқтидорли ижодкор 
Манзура Рустамованинг ташкилотчилиги 
ва фаоллигида ҳам яққол намоён бўлди.

Иброҳим ТОШЕВ,
“Qishloq hayoti” мухбири.

КУЗГИ БОШОЈЛИ 
ДОН ЭКИНЛАРИ 

ПАРВАРИШИ
БУНДА НИМАЛАРГА ЭЪТИБОР ҚАРАТИШ ЗАРУР?

Ғўза қатор ораларига экилган ғалла майдонларида ҳам 
тупроқда намлик етарли бўлмаганлиги сабабли ривожи 
орқада қолмоқда. Шунинг учун ғалла майдонларида қуйидаги 
ишларни амалга ошириш мақсадга мувафиқдир:

► эрта экилган буғдойнинг тупланиши ва қишга тайёр-
гарлик ҳолатини кучайтириш мақсадида биринчи навбатда 
ниҳоллар сарғайган ва эндигина униб чиққан,  унумдорлиги 
паст майдонларни гектарига 100 кг. карбомид ёки 150 кг.дан 
аммиякли селитра билан озиқлантириб,  суғориш ишларини 
амалга ошириш зарур.

► Айрим сабабларга кўра, экиш олдидан фосфорли ва ка-
лийли ўғитлар билан озиқлантирилмаган ёки кеч экилган 
майдонларга соф ҳолда 60-70 кг.дан фосфорли ва 60 кг.дан 
калийли ўғитларни солиш тавсия этилади. Бунда аммофос 
бериладиган бўлса, физик ҳолда 200 кг/га, Оддий суперфос-
фат бериладиган бўлса, 500 кг/га. Калийли ўғит сифатида 
калий хлор ўғитидан 100 кг/га миқдорида берилиши тавсия 
этилади. Озиқлантирилган майдонларни енгил, кўллатмай 
суғориш мақсадга мувофиқдир.

► айрим сабабларга кўра ола чиққан, уватларида ҳамда 
симёғочлар остида очиқ қолган майдонларда ўша нав уруғини 
сепиб, суғоришни ташкил қилиб, тўлиқ гектар ҳосил қилиш 
зарур. 

► ғалла парваришида куз-қиш ойларнинг энг муҳим агро-
техник тадбирларидан яна бири ўртача 1 гектар майдонга 5 
тоннадан маҳаллий ўғит жамғариш. Ҳар 5 гектар майдонга 1 
тадан маҳаллий ўғитни шарбатга айлантириш учун  хандаклар 
қазиб, далага чиқарилган маҳаллий ўғитларни хандакларга 
солиб устидан 5-10 см. қалинликда тупроқ билан кўмиб қўйиш 
шарт.

► озиқа ёки сабзавот экинлари ўтмишдош бўлган ёки озуқа-
га талабчан майдонларда шарбат сувини оқизиш ғалланинг 
қишловдан яхши чиқишига ёрдам беради.

► кечки муддатларда экилган, ривождан орқада қолган, қи-
шловга тупламасдан кирган, сийрак униб чиққан майдонларга 
гектарига камида 7-10 тоннадан маҳаллий ўғит чиқариш керак.

► ғалла майдонларини сув билан таъминлайдиган ички 
ариқларни қўл кучи билан тозалаш, чопиш ҳамда ғўза қатор 
ораларига экилган майдонларни ғўзапоядан тозалаш ишларини 
амалга ошириш лозим.

Шунингдек, ҳар 10-15 кунда бир ғалла майдонларини ўсимли-
кларни ҳимоя қилиш отрядлари ходимлари билан ҳамкорликда 
мунтазам кузатиб бориш, чунки ҳаво харорати +100С бўлганида 
ғалла майдонларида занг касаллигининг дастлабки споралари 
пайдо бўлиши, бундай майдонларга зудлик билан об-ҳаво ша-
роитига қараб бир марта фунгицид билан ишлов бериш, талаб 
этиладиган фунгидцидлар, пестицидлар ва гербидцидлар за-
хирасини яратиш зарур. Кучли совуқ бўлган вақтларда ғалла 
майдонларига сув киритмаслик, пайҳонгарчиликка йўл қўймаслик 
ҳам эътиборда бўлиши зарур.

Ушбу агротехник чора-тадбирларнинг ўз вақтида, сифатли  
амалга оширилиши келгуси йилда ғалладан юқори ва сифатли  
ҳосил олишга имкон беради.

Равшанбек СИДДИҚОВ,
Дон ва дуккакли экинлар 

илмий тадқиқот институти 
директори, қ.х.ф.д., РФА академиги.

(Боши 1-саҳифада)
► САБЗИ тўқсонбости усули-

да асосан жанубий вилоятларда 
1-30 декабрда, марказий вило-
ятларда 15 ноябр-15 декабрь, 
шимолий вилоятларда 1 ноябр-1 
декабрь оралиғида экилади.

Уруғ сарфи гектарига 5-6 кг.ни 
ташкил этиб, сабзи уруғлари 1,5-2 
см чуқурликка 52×8 ва 62×8 см. 
схемада ёки қўлда сочиб экила-
ди. Тўқсонбости усулида сабзи 
уруғи сепилгандан сўнг майдон 
суғорилмайди. Барча агротехник 
тадбирлар баҳорда бошланади.

Сабзи уруғлари баҳорда униб 
чиқиши билан дарҳол бегона ўт-
лардан 2 марта ўталади ҳамда 
яганаланади. Дастлабки ўташ 
сабзи битта чинбарг чиқарганда, 
кейингиси эса 3-4 барг чиқарган-
да ўтказилади. Ҳар ўтоқ давоми-
да ягана ҳам қилиб борилади.

Бегона ўтларни йўқотиш учун 
гербицидлардан фойдаланилади. 
Бир йиллик ўтларга қарши, экиш-
дан олдин гектарига Гезагард-50 
ёки Прометрин препаратини ҳар 
гектарига 2-3 кг.дан бегона ўтлар 
уруғи ердан унгунга қадар ёки 1-2 
чинбарг чиқарган вақтда; Фюзи-
лад Супер 12,5% препаратини 
гектарига 1-2 кг. ҳисобидан бегона 
ўтлар уруғи 2-4 та барг чиқарган 
вақтида пуркалади. Шунингдек, 
сабзи иккинчи марта ягана қили-
ниб, ўтдан тозалангандан кейин 
қатор оралари трактор культива-
торида юмшатилади.

Сабзи етиштиришда тупроқ-
нинг тўйинган дала нам сиғимига 
нисбатан суғоришдан олдинги ту-
проқ намлиги 70-75 фоиз бўлиши 
керак. Уруғ униб чиқишига қишда 
ва баҳорда ёққан ёғингарчилик 
миқдори етарли ҳисобланади. Ай-
рим, яъни кўкламда ёғингарчилик 
кам келган йиллардагина уруғ-
нинг униб чиқишини тезлаштириш 
мақсадида уруғ суви берилади.

Сабзи апрел ойининг иккин-
чи ярмидан бошлаб суғорилади. 
Дастлабки пайтларда экин ҳар 
1,5-2 ҳафтада, май ойининг ик-
кинчи ярмидан эътиборан, яъни 
илдизмевалар жадал суръатда 
катталашаётганда эса ҳар 7-8 
кунда суғорилади. Ҳосил етилиб, 
йиғим-терим пайти яқинлашганда 
суғориш тўхтатилади.

► ОШ ЛАВЛАГИни жанубий 
вилоятларда 1-30 декабр, марка-

Бугун ўз сифатли маҳсулотлари билан 
ички ва ташқи бозорда яхши танилиб 

зий вилоятларда 15 ноябр-15 де-
кабрь, шимолий вилоятларда 1 
ноябр-1 декабрь оралиғида экиш 
тавсия қилинади. Уруғ сарфи 16-
18 кг.ни ташкил қилади, экишда 
эгатлари 60-70 см. бўлиб, 2-3 қа-
торли, ўсимлик оралари 8-10 см. ва 
2-3 см. чуқурликка экилади. Экил-
гандан сўнг майдон суғорилмай-
ди. Барча агротехник тадбирлар 
баҳорда бошланади.

Ош лавлагидан юқори ва си-
фатли илдизмевалар олиш учун 
кузда ерни шудгорлашда 320 
кг. аммофос, 180 кг. калий хлор 
ўғити солинади. Баҳорда ўсув 
даврида азот ўғити иккига бўлиб 
берилади. Биринчи озиқлантириш 
ўтоқ қилиб ўсимлик сийраклашти-
рилгандан сўнг 240 кг. карбамид 
ёки 550 кг сульфат аммоний, ик-
кинчиси эса 3-4 чин барг пайдо 
бўлганда юқоридаги миқдорда 
солинади. 

Ош лавлаги ўстиришда ту-
проқнинг тўйинган дала нам 
сиғимига нисбатан суғоришдан 
олдинги тупроқ намлиги 65-70 
фоиз бўлиши керак. Ош лавлаги 
бошқа илдизмевали сабзавотлар 
каби ўсув даврида сувни ҳар хил 
миқдорда талаб қилади. Уруғнинг 
униб чиқиш, шунингдек, баргнинг 
жадал суръатда ўсиш ва ҳосил 
тўплаш даврида экинларнинг 
сувга талабчанлиги бир оз оша-
ди. Сизот суви чуқур жойлашган 
ерларда ош лавлаги ўсув дав-
рида 7-8 мартагача, сизот суви 
юза далаларда эса 5-6 марта 
суғорилади.

Салат бир йиллик ўсимлик бў-
либ, у йирик барглардан иборат 
паст тупбарг ёки салат боши ҳо-
сил қилади. Унинг маҳаллий Кўк 
шох ва хориждан келтириладиган 
Фиоретт, Конкорд F1, Лагунас F1, 
Левистро F1 ва Саула F1навлари-
ни экиш тавсия этилади.

Салат совуққа чидамли ўсим-
лик. Баргларининг ўсиши ва бош 
ўраши учун қулай ҳарорат кун-
дузи 15-20°С ва кечаси 12-15°С 
бўлиши керак, шунингдек, у 5°С 
паст ҳароратда ҳам оз бўлсада 
ўсаверади.

Тўқсонбости усулида экил-
ган салатнинг ўсув даври 40-60 
кун бўлиб, ҳосил пишиш даври 
агарда плёнка билан қопланган 
бўлса, март ойида ёки очиқ май-
донда етиштирилган бўлса, апрел 
ойига тўғри келади. Тўқсонбости 
усулида жанубий вилоятларда 
1-30 декабр, марказий вилоят-
ларда 15 ноябрь-15 декабрь, ши-
молий вилоятларда 1 ноябрь-1 
декабр кунлари экиш тавсия қи-
линади. Уруғ сепилгандан сўнг 
майдон суғорилмайди. Барча 
агротехник тадбирлар баҳорда 
бошланади.

Майсалар баҳорда униб 
чиққандан 10-12 кун ўтгач бирин-
чи марта, 2-3 ҳафта ўтгач иккин-
чи охирги марта ягана қилинади. 
Ўсимлик парваришига ўташ, қатор 
ораларини юмшатиш, суғориш ва 
минерал ўғитлар билан озиқлан-
тириш ишлари киради. Баргли 
салат майсалар пайдо бўлгач, 
30-40 кундан кейин ҳосили бир 
йўла йиғиштириб олинади. Бошли 
салатни ҳосили 45-50 кундан кейин 
уларни етилишига қараб кундузи, 
баргидан шудринг кўтарилгандан 
кейин бирин-кетин узиб олинади. 

► ИСМАЛОҚ ҳам совуққа 
чидамли сабзавотлар қатори-
га кириб, уруғи 3°С ҳароратда 
кўкариб чиқади. Ёш ўсимликла-
ри 6-8°С гача совуққа бардош 
беради. Ҳароратнинг юқори бў-
лиши ва ҳаво намлигининг па-
сайиб кетиши ўсимликка салбий 
таъсир қилади, барглари майда 
бўлиб қолади. Исмалоқ ҳосили 
ниҳоллар пайдо бўлгандан 25-
40 кундан сўнг йиғиб олинади. 
Тўқсонбости усулида экилган 
исмалоқнинг ўсув даври 45-50 
кун бўлиб, ҳосил пишиш даври 
агарда плёнка билан қоплан-
ган бўлса, март, очиқ майдонда 
етиштирилган бўлса, апрел ойига 
тўғри келади. У ҳам тупроқ-иқлим 
шароити инобатга олинган ҳолда 
жанубий вилоятларда 1-30 де-
кабр, марказий вилоятларда 15 
ноябр-15 декабр, шимолий ви-
лоятларда 1 ноябр-1 декабр кун-
лари экилади. Барча агротехник 

тадбирлар баҳорда бошланади. 
Ўсув даврида парвариш қилиш 
ишлари экинни суғориш, қатор 
ораларини юмшатиш ва бегона 
ўтларни ўташдан иборат бўлиб, 
ягана қилинмайди.

Исмалоқ ўстиришда тупроқ-
нинг тўйинган дала нам сиғимига 
нисбатан суғоришдан олдинги ту-
проқ намлиги 70-75 фоиз бўлиши 
талаб этилади. Шу сабабли, сизот 
суви чуқур жойлашган ерларда 
исмалоқ ўсув даврида 7-8, сизот 
суви юза майдонларда эса 2-3 
марта суғорилади. Ҳаддан ташқа-
ри катта меъёр билан суғориш 
тавсия этилмайди.

► УКРОП УРУҒИ секин униб 
чиқади, ўтоқ қилиш, ленталар ора-
сини юмшатиш ва бостириб суғо-
риш йўли билан парваришланади. 
Кўклигида ишлатиладиган укроп 
апрел ойидан бошлаб, бўйи 10-15 
см.га етганда ўриб олинади.

Укроп етиштиришда фосфор 
ўғити йиллик миқдорининг 75 
фоизи, калийнинг ҳаммаси ер-
ларнинг асосий ишлов даврида, 
қолган 25 фоиз фосфор ерни бо-
роналаб, эгат олишда берила-
ди. Азотли ўғитларнинг ҳаммаси 
ўсув даврида, озиқлантиришда 
иккига бўлиб берилади. Биринчи 
озиқлантириш ўтоқ қилиб ўсим-
лик сони сийраклаштирилгандан 
сўнг, иккинчиси эса 2-3 тадан чин 
барг пайдо бўлганда ўтказилади. 
Ўғитлар ўғитлагич мосламалар 
билан қатор ораларига ўсимликка 
яқинроқ қилиб берилади.

Укроп ўстиришда тупроқнинг 
тўйинган дала нам сиғимига 
нисбатан суғоришдан олдинги ту-
проқ намлиги 70-75 фоиз бўлиши 
керак. Шу сабабли, ўсув даврида 
сувни ҳар хил миқдорда талаб қи-
лади. Уруғнинг униб чиқиши, шу-
нингдек, баргнинг жадал суръатда 
ўсиши ва ҳосил тўплаш даврида 
экинларнинг сувга талабчанлиги 
бироз ошади.

Сизот суви чуқур жойлашган 
ерларда укроп ўсув даврида 7-8 
мартагача, сизот суви юза май-
донларда 2-3 марта суғорилади.

► КАШНИЧнинг Орзу ва 

Янтарь навлари районлашган 
бўлиб, совуққа чидамли бир йил-
лик ўтчил ўсимлик ҳисобланади. 
Бошида секин ўсади, кейин тез 
ривожланади.

Тўқсонбости усулида экилган 
кашничнинг ўсув даври 40-50 
кун бўлиб, ҳосил пишиш даври 
агарда плёнка билан қоплан-
ган бўлса, март, очиқ майдонда 
етиштирилган бўлса, апрел ойига 
тўғри келади. Тупроқ-иқлим ша-
роитидан келиб чиқиб, жанубий 
вилоятларда 1-30 декабр, мар-
казий вилоятларда 15 ноябр-15 
декабр, шимолий вилоятларда 1 
ноябр-1 декабр кунлари экилади. 
Пол қилиб сепилганда гектарига 
8-10 кг. уруғ сарфланади. Уруғ 
экилгандан сўнг, устидан майда 
чириган гўнг сепилади. Асосий 
парвариши 1-2 марта ўташ, қа-
лин ерларини бироз яганалаш 
ва вақтида суғоришдан иборат. 
Яхши парваришланганда гектари-
дан 12-15 тоннагача ҳосил олиш 
мумкин.

Кашнич ўстиришда тупроқ-
нинг тўйинган дала нам сиғимига 
нисбатан суғоришдан олдинги ту-
проқ намлиги 70-75 фоиз бўлиши 
керак. Сизот суви чуқур жойлаш-
ган ерларда 7-8 мартагача, сизот 
суви юза майдонларда 2-3 марта 
суғорилади. 

► ПЕТРУШКАнинг Нилу-
фар, Сахарная ва Новас навла-
ри районлашган бўлиб, у ҳам со-
вуққа чидамли икки йиллик ўтчил 
ўсимлик ҳисобланади. Уруғининг 
ўсиши учун 5-6°С, кўкариб ҳосил 
яратиши учун 15-16°С ҳарорат ке-
рак бўлади. Петрушка ер танла-
майди, бошида секин ўсиб, кей-
ин тез ривожланади. Ўсув даври 
55-60 кун бўлиб, экиш муддати 
ва пишиш даври худди кашнич-
никидек. Пол қилиб сепилганда 
гектарига 3-4 кг. уруғ сарфланади. 
Экилгач, устидан майда чириган 
гўнг сепилади. Асосий парвариши 
1-2 марта ўташ, қалин ерлари-
ни бироз яганалаш ва вақтида 
суғоришдан иборат. Яхши парва-
ришланганида гектаридан 10-12 
тоннагача ҳосил олиш мумкин.

Рустам НИЗОМОВ, қ.х.ф.д,
Фахриддин  РАСУЛОВ, 

қ.х.ф.ф.д.
Сабзавот, полиз экинлари 
ва картошкачилик илмий-

тадқиқот институти.

РЕКЛАМА

Одатда, қурилиш ёки 
реконструкция ишлари му-
айян лойиҳа асосида олиб 
борилади. Янги қурилишлар-
нинг ёнғин хавфи қурилиш 
масканларининг ўзида ҳам, 
унга қарашли ёрдамчи бино-
ларда ҳам ёниш ва ёнғинни 
келтириб чиқариши мумкин 
бўлган ёндириш манбалари 
ва ёнувчи материалларнинг 
қанча миқдорда мавжудли-
ги билан баҳоланади. Айрим 
лойиҳачиларнинг масъули-
ятсизлиги туфайли ёнғинга 
қарши тадбирлар лойиҳа 
сметаларига киритмайди ва 
натижада бино-иншоотлар 
шундайлигича барпо этилади 
ёки капитал таъмирланади. 
Алалоқибат бундай бинолар-
да кўп ўтмасдан ёнғин чиқиб, 
инсон ҳаёти ва мол-мулкига 
хавф солади. Ёнғинларнинг 

аксарияти шу қоидаларни 
унутиб қўйиш сабабли содир 
бўлади. Бунга мисоллар та-
лайгина.

Тошкент тумани Кўксарой 
ҳудудидаги “FAVORIT PLYUS” 
МЧЖга тегишли ишлаб чиқа-
риш цехида қурилиш меёрла-
рига риоя қилинмагани учун 
200 квадрат метр майдондаги 
иншоотда ёнғин содир бўлиб, 
бунинг оқибатида тайёр маҳ-
сулотлар, ишлаб чиқариш 
техникалари ва жиҳозлари 
ёниб кетди.

Кўксарой ҳудудидаги 
фуқаро А.Қаландаровга теги-
шли рақамсиз уйда печларни 
қуриш ва ишлатиш қоидаси-
нинг бузилиши ҳамда уйнинг 
том қисми қўшни уйнинг томи 
билан туташ қурилганлиги 
сабабли содир бўлган ёнғин-
да фуқаро Б.Самировнинг 

200 кавдрат метр майдони 
ҳамда қўшнисининг 70 квдрат 
метр майдондаги яшаш уй-
ларининг шифти, жиҳозлари 
ёниб, 89.000.000 сўм мулкий 
зарар етказилган.

Булардан кўриниб ту-
рибдики, янги қурилаётган 
масканларни лойиҳалаш 
вақтида албатта, ёнғинга 
қарши тадбирларни амалга 
ошириш зарур. Қурилиш ма-
сканларининг ёнғин хавфсиз-
лигини таъминлаш нафақат 
ёнғин хавфсизлиги хизмати 
ходимларининг, балки қури-
лишга алоқадор бўлган ҳар 
бир фуқаронинг, мансабдор 
шахснинг, оддий қурувчи ва 
ишчининг бурчидир.

А.ИСХАКОВ,
Тошкент тумани ФВБ 

МТБ бошлиғи,
подполковник.

£УРИЛИШ £ИЛАЯПСИЗМИ?
унда ёнғинга қарши тадбирлардан маблағингизни тежаш ҳақида ўйламанг!

ЭЪЛОН
Тошкент шаҳар Юнусобод туманидаги 302-ўрта таълим мактабидан Заиров 

Хуршиджон Нигматжанович номига берилган 0190170 рақамли шаҳодатнома йўқол-
ганлиги сабабли бекор қилинади.

Мирзо Улугбек информатика ва касб-ҳунар коллежи томонидан 2016 йилда 
Мирзамуродов Фаррух Ахмаджон ўғли номига берилган К №  4460092 (рўйхат рақами 
№ 1489) рақамли диплом йўқолганлиги сабабли бекор қилинади.

Банк тизимида Президенти-
мизнинг 2020 йил 12 майдаги 
“2020-2025 йилларга мўлжал-
ланган Ўзбекистон Республика-
сининг банк тизимини ислоҳ қи-
лиш стратегияси тўғрисида”ги 
фармони ижросини таъминлаш 
мақсадида хизмат кўрсатиш-
нинг замонавий стандартлари 
жорий қилинмоқда.

Халқаро молия корпора-
цияси тавсияларига асосан 
кредит ажратишнинг марказ-
лаштирилган – андеррайтинг 
тизимига ўтказилиши бу бора-
даги ишларнинг амалий ифо-

“ЎЗСАНОАТҚУРИЛИШБАНК”ДА АНДЕРРАЙТИНГ 
ТИЗИМИ ЙЎЛГА ҚЎЙИЛДИ

Андеррайтинг тизими банк томонидан юридик 
ва жисмоний шахсларга ажратиладиган кредит 

ҳужжатларининг ортиқча бюрократик тўсиқларсиз, 
қисқа муддатда кўриб чиқилишини таъминлайди.

дасидир.
Сўнгги вақтларда замона-

вий банк амалиётига кенг тат-
биқ этилаётган андеррайтинг 
кредит олиш истагини билдир-
ган потенциал қарздорнинг мо-
лиявий ҳолати ва унинг кредит-
ни қоплай олиш имкониятини 
таҳлил қилишнинг бир қатор 
жараёнларини ўз ичига олган 
тизимдир.

Андеррайтинг кредит ажра-
тиш жараёнининг шаффоф 
бўлишини таъминлаб, кредит 
бўйича масъул шахслар то-
монидан холислик тамойили 

асосида, шахсий манфаатлар 
иштирокисиз қарор қабул қи-
лиш имкониятини яратади. Бу 
эса кредит ажратиш жараёнла-
рида коррупциоген ҳолатлар-
га йўл қўйилмаслигига хизмат 
қилади.

Ўзсаноатқурилишбанкда 
андеррайтинг тизимининг жо-
рий қилиниши натижасида банк 
мижозларининг кредит ҳужжат-
ларини кўриб чиқиш ва хулоса 
беришдаги кўп босқичли тизи-
мидан воз кечилиб, уларнинг 
филиал комиссияси муҳока-
масига киритилиши бекор қи-

линмоқда.
2021 йилнинг январь ойи-

дан бошлаб кичик бизнес ва ху-
сусий тадбиркорларга модулли 
кредитлар ажратиш юзасидан 
қарор банкнинг андеррайтер-
лар гуруҳи томонидан қабул 
қилиниши режалаштирилган.

Қайд этиш лозимки, банк 
тизимида мижозларга янада 
қулайликлар яратиш ва улар-
га жозибадор кредит турлари-
ни тақдим қилиш мақсадида 
кредит ажратиш босқичлари 6 
тадан 3 тага, муддати лойиҳа 
қиймати ва мақсадидан келиб 
чиқиб, 10 кундан 1 кунгача 
қисқартирилди, корхоналарнинг 
мулкчилик шакли, кредит мақ-
сади, фаолият туридан келиб 
чиқиб қатор янги кредит маҳсу-
лотлари жорий этилди.

Эслатиб ўтамиз, Ўзсаноат-
қурилишбанкда Халқаро мо-
лия корпорацияси билан 
ҳамкорликда банкни халқаро 
стандартларга тўлиқ жавоб 
берадиган молия муассасаси-
га айлантиришга қаратилган 
трансформация жараёнлари 
амалга оширилмоқда. Бунда 
Банк хизматларининг мижозга 
йўналтирилганлиги асосий ме-
зонлардан бири ҳисобланади.

Банк Ахборот хизмати.

Қишги премьералар мавсуми давомида 18та 
тўлиқ метражли ва 21 та қисқа метражли бадиий 
фильмлар, 15 та ҳужжатли, 3 та аннимацион ва 
“Зумраша” киножурналининг янги 4 та сони телеви-
дение ва кинотеатрлар орқали намойиш этилади. 
Шунингдек, илк бора, 11 та телевизион миллий 
сериаллар тақдим этилади. 

Тақдимоти кутилаётган фильмлар рўйхатида 
жумладан, ўзбек кинематографиясининг устаси 
Бақо Содиқовнинг “Беҳбудий” тарихий драмаси 
фильми, истеъдодли режиссёрлар Ёлқин Тўйчиев-
нинг “Фариданинг икки минг қўшиғи” тарихий-муал-
лифлик фильми, Мансур Абдухолиқовнинг "Тенгиз" 
бадиий фильми, Аюб Шахобидиновнинг “Рангсиз тушлар” психологик драмаси, 
Зулфиқор Мусоқовнинг “Алвидо, сценарист” фильми,  Ҳилол Насимовнинг 
“Мерос” тарихий драмаси, Эргаш Мўминовнинг “Орзулар қанотида” мусиқий 
комедияси, Нозим Тўлахўжаевнинг  “Танҳо Қайиқ” драмаси, Иброҳим Расу-

ловнинг “Муҳаббат баҳори” мелодрам-
маси томошабинлар эътиборига ҳавола 
этилади.

Ёш режиссёрлар Муҳаммадали 
Искандаровнинг “Мен террорчи эмас-
ман”, Акром Шохназаровнинг “101 рейс”, 
Шохрух Расуловнинг “Бир кунлик тўй”, 
Мурод Иноғомовнинг “Изтироб”, Азамат 
Аҳроровнинг “Лола гулим” каби  фильм-
лари ҳам намойиш этилади. Шунингдек, 
ҳамкорликдаги ко-продакшн маҳсулотла-

ри – моҳир режиссёрлар Рустам Сагдиевнинг “Барон 2”, таниқли япониялик 
режиссёр Киёси Курасавининг “Дунёнинг бир чеккаси”, Рашид Маликов ва 
Рамил Фазлиевнинг “Сумбул” каби фильмлари тақдим этилади. 

“Дебют” студиясида янги иш бошлаган ёш ва истеъдодли режиссёрларимиз 
томонидан суратга олинган 20 дан ортиқ тўлиқ ва қисқа метражли фильм-
лар ҳам мавсум премьераларидан ўрин олган. Бундан ташқари, “Авлоний”, 
“Ибрат”, “Беҳбудий”, “Муҳаб-
бат баҳори”, “Маҳалладошлар” 
каби миллий киносериаллар 
премьералари ҳам телевиде-
ние орқали намойиш этилиши 
режалаштирилган. Яна “Ўзбек-
кино” тарихида илк бор теле-
каналлар билан ҳамкорликда 
суратга олинаётган “Қодирхон” 
(МУ5), “Нажоткорлар” (Zo'r TV), “Она замин” (Sevimli TV), “Орзулар палатаси” 
(МУ5), “Дард” (Sevimli TV) каби миллий сериаллар телевидение орқали то-
мошабинлар эътиборига ҳавола этилади. 

Яна Дониёр Шокировнинг “COVID-19: Синовли кунлар”, Бобур Йўлдошев-
нинг “Заҳириддин Муҳаммад Бобур. Йўлбарс изидан”, Шуҳрат Маҳмудовнинг 
“101”, Акбар Бектурдиевнинг "Замон оша замондош" (Озод Шарафиддинов 
ҳақида) ва "Ипак торлар" каби кўплаб ҳужжатли фильмлар ҳам премьерага 
тайёрланмоқда. “Сеҳрли қаламдон”, “Жасур Қутқарбоев”, “Автосаргузаштлар 
6” мультипликацион фильмлари ҳам телевидение орқали эфирга узатилади.

Ўз мухбиримиз.

“¤ЗБЕККИНО”
ЈИШГИ ПРЕМЬЕРАЛАР 

МАВСУМИНИ ЭЪЛОН 
ЈИЛАДИ

“Ўзбеккино” Миллий агентлиги декабрь ойидан 
50 дан ортиқ фильмларнинг қишги премьералар 

мавсумини эълон қилади.

Хусусан, масканда табел назоратчиси Пўлатжон Ҳожиматов, 
малакали токарь мутахассис Одилжон Мирзақобилов, автокара 
ҳайдовчиси Мамиржон Юсупов, 3-сон ишлаб чиқариш бригадаси 
технологик ускуналарни созловчи Шавкатбек Исмоилов, механик 
Комилжон Қобиловлар узоқ йиллардан буён шу масканда меҳнат 
қилиб устоз сифатида ўнлаб шогирдларни етиштирдилар.

Пўлатжон ака Ҳожиматовнинг асли касби ўқитувчи-педагог 
бўлсада, болаликдан қишлоқ хўжалиги соҳасига қизиққан ва бу 
қизиқиш уни келажакда шу соҳанинг етук мутахассисига айлан-
тирган. Узоқ йиллар Бўстон туманидаги собиқ “Ленинчи” совҳозида 
ҳалол меҳнат қилган Пўлатжон ака ҳозирда мазкур заводда табел 
назоратчиси вазифасида ишлаб келмоқда. Шу боис ишчи ходим-
ларнинг ўз вазифасига бўлган масъулиятида унинг ҳиссаси катта. 
Пўлатжон ака каби устоз мақомига эришганлар қабул масканида 
талайгина. Улардан бири Одилжон ака Мирзақобиловдир. Меҳнат 
жамоасида Одилжон аканинг алоҳида ўрни бор. Чунки, у дастлабки 
меҳнат фаолиятини шу ерда бошлаб, ҳозиргача шу ерда меҳнат 
қилиб келмоқда. Қарийб, 40 йиллик тажрибага эга устознинг шо-
гирдлари ҳам кўп.

– Мен мазкур заводга 1977 йилда оддий ишчи бўлиб келган-
ман, – дейди Одилжон ака, биз билан суҳбатда. – Бу ердаги иш 
жараёнимиз эрта тонгда бошланиб, баъзида тун қоронғусигача давом 
этади. Ишимиз асосан ишлаб чиқариш учун керак бўлган, таъмирта-
лаб ускуналарни таъмирлаб бериш, бутлашдан иборат. Баъзан кун 
давомида меҳнат қилиб, танимизда қаттиқ чарчоқни ҳис этсакда, ўз 
қўлимиз билан таъмирланган, созланган, асбоб-ускуналар, эҳтиёт 
қисмлар сабаб заводимизда иш унумдорлиги ортганда ҳар қандай 
чарчоғимиз бир зумда эсдан чиқади.

– Бизнинг корхонамизда ўз ишининг усталари кўп, – дейди Тай-
ёрлов ва тайёр маҳсулот бўйича директор Шукурилло Ғуломов. – 
Бундай малакали ва тажрибали ходимлар эндиликда устоз-шогирд 
анъаналарини давом эттириб, ўзларидаги билим ва тажрибани ёш 
ходимларга ҳам ўргатмоқдалар. 

Дарҳақиқат, завод фаолиятида жамоавий меҳнатнинг ўрни кат-
та. Аҳил жамоа меҳнати иш самарадорлигини оширади. Шу боис 
шогирдлари билан елкадош меҳнат қилаётган малакали устозлар 
ҳамиша ҳурматда. Ўз ўрнида устозларини улуғлаб, шарафлаган 
шогирдлари ҳам бор экан бундай меҳнат жамоаси ҳамиша юкса-
лаверади.

Илҳомжон ТОЖИБОЕВ

¤З КАСБИНИНГ 
УСТАЛАРИ

Андижон вилояти Бўстон туманидаги “Сайёра 
фаввораси” хусусий корхонаси пахта тўқимачилик 

ишлаб чиқариш кластерига қарашли пахтани қабул 
қилиш ва қайта ишлаш масканида ҳам ўз касби ва 
соҳаси бўйича чинакам устоз шарафига муносиб 

инсонлар талайгина.

ЗАМОНДОШЛАРИМИЗАндижон вилояти

Молия муассасаларида
кредит ажратиш жараёни шаффоф бўлади


